
GOUVÈNÈ CUOMO AK SENATÈ SCHUMER ANONSE EKSTANSYON TÈS 

DEPISTAJ SLEEP APNEA POU ANPLWAYE MTA YO 
 

Tès pou anplwaye yo ki nan pozisyon sekirite ap idantifye sila yo ke yo jije a risk 
epi ba yo tretman 

 
Gouvènè Andrew M. Cuomo ak Senatè Charles E. Schumer jodia te anonse 
ekstansyon pwogram tès sleep apnea ki gen siksè pou anplwaye MTA yo. Tès la te 
premye kòmanse kòm yon pwogram pilòt nan Janvye 2015 pou teste enjenyè tren 
chemendefè Metro-North yo, e kounye a MTA ap fè pwogram nan pèmanan nan Metro-
North epi pote l nan lòt ajans yo nan fanmi MTA a, enkli chemendefè Long Island. 
 
“Pwogram sa ap ede nou idantifye travayè yo ki kapab gen risk pou sleep apnea, asire 
ke yo resevwa bon jan kalite tretman, e finalman kreye yon MTA ki pi ansekirite,” te 
deklare Gouvènè Cuomo. “Yon pèsonèl ki ansante enpòtan pou siksè MTA e, avèk 
ekstansyon pwogram reyisi sa, nou pral kontinye devlope yon sistèm transpòtasyon ki 
pi solid epi fè New York ale delavan.”  
 
“Adrese risk danjere sleep apnea mande yon kouvèti règleman pou alafwa tès ak 
tretman toupatou nan MTA,” te deklare Senatè Etazini Charles Schumer. “Nouvèl 
jodia ke MTA pral enplemante byento efò enpòtan sa nan LIRR se yon vrè mouvman ak 
sa ki pi ansekirite. Mwen te soutni ke pa ta dwe gen yon aksidan sou chemendefè Long 
Island pou MTA mete sou pye rekòmandasyon NTSB epi teste enjenyè LIRR yo pou 
twoub somèy. Mwen byen kontan akoz apèl pou fè tès sa vini yon priyorite ke nou tap 
tann. An plizyè fwa, rekòmandasyon bon sans NTSB te pran twòp tan pou adopte, oswa 
yo te reyalize nan yon fason ki fragmante. Kidionk, nouvèl aksyon reyèl MTA jodia pou 
adrese sitiyasyon danjere sa ta dwe ede pasaje yo pou repoze yon ti jan pi fasil.” 
 
Daprè pwogram nan, tès depistaj pou sleep apnea te ankou pou enjenyè lokomotif 
chemendefè Metro-North yo pral elaji pou chofè Metro-North yo, manm ekip tren 
chemendefè Long Island, e lap disponib pou lòt ajans MTA yo.  
 
Sleep apnea se yon twoub medikal kote respirasyon an kanpe souvan pandan yon 
moun ap dòmi lè misk gòj pasyan detann detanzantan epi bloke trache l. Sa lakoz nan 
manke dòmi. Si li pa trete, yon moun ki gen twoub fonksyon sa ap vin manke vijilans e 
dòmi kap pran l envolontèman. Yap refere pou tretman medikal moun sila yo ki gen risk 
pou sleep apnea pou asire ke yo ka fè travay yo ansekirite. 
 
MTA te pibliye yon demann pou Pwopozisyon jodia pou chèche yon konpayi medikal 



 

Haitian Creole 

oswa konpayi yo pou fè tès sleep apnea pou anplwaye MTA yo. Ou ka jwenn 
pwopozisyon an lè ou chèche New York State Contract Reporter (www.nyscr.ny.gov). 
Delè pou pwopozisyon yo se nan 30 jou. 
 
Metro-North te kòmanse yon pwogram pilòt nan Janvye 2015 kote 438 enjenyè 
lokomotiv stajyè te fè tès depistaj inisyal pou obstriksyon sleep apnea pa Depatman 
Sèvis Sante Okipasyonèl Chemendefè. Pèsonèl medikal la itilize endèks pwa kò, 
sikonferans kou, ansanm avèk lòt enfòmasyon medikal pou detèmine ki anplwaye ki 
gen risk sleep apnea, epi refere anplwaye sa pou plis tès. Moun sila yo ke yo refere pou 
plis tès yo te ba yo yon tès somèy lannwit ke konpayi medikal la jere ki spesyalize nan 
twoub somèy e li te chwazi grasa yon Demann Pwopozisyon anvansa pou patisipe avèk 
Metro-North pou pwogram pilòt li a. 
 
Baze sou rezilta tès somèy la, yo te mande kèk anplwaye pou yo fè tretamn medikal 
pou sleep apnea, sa ki trete jeneralman grasa itilizasyon maks ki bay presyon pozitiv 
nan vwa respiratwa, oswa aparèy oral kap kenbe vwa respiratwa ouvè, kèlkeswa sa ki 
pote nan kay la pandan somèy.  
 
Lansman yon pwogram depistaj sou sleep apnea te yon rekòmandasyon ki te fèt pa 
Kmisyon Nasyonal sou Sekirite Transpòtasyon nan Oktòb 2014. NTSB te jwenn ke 
derayman liy tren Metro-North Hudson nan dat 1ye Desanm 2013, te rive paske 
enjenyè tren an, ke yo te jwenn annaprè ki te gen yon ka obstriksyon grav sleep apnea, 
te dòmi pandan li tap kondwi tren an e kidonk li pat konfòme avèk vitès restriksyon 30-
kilomèt alè te debouche sou yon koub nan seksyon Spuyten Duyvil nan Bronx. 
 
Ofisye Sekirite Anchèf MTA David Mayer te deklare: “Byenke règlemantasyon an pa 
egzije l, MTA rekonèt benefis sekirite tès ak tretman sleep apnea. Pwogram pilòt nou an 
te travay byen nan chemendefè Metro-North, e akoz siksè sa nou pa ka tann pou n elaji 
pwogram sekirite sa pou anplwaye yo ki nan lòt lokasyon nan MTA.” 
 
Yap teste anplwaye yo regilyèman nan kad re-evalyayson medikal woutin yo ki egziste 
deja. 

